
Angallatit nunatsinni talittarfinnut talinnerini avalattussanngornerinilu ilanngaaserisut 

misissuisarnerat pillugu nukittorsaasoqassappat pisariaqartitsineq, periarfissat piuma-

saqaatillu pillugit Naalakkersuisut nalunaarusioqqullugit kingusinnerpaamik 

UPA2018-imi saqqummiussassamik peqquneqarnissaannik Inatsisartut aalajangiiffigi-

sassaattut siunnersuut. 

(Siumut gruppia) 

Ilanngaaserisut misissuisarnerat pillugu nikittorsaasoqarnissaanik, Naalakkersuisut 

nalunaarusioqqullugit peqquneqarnissaannik siunnersuut, Aammalu pineqartumut tunnga-

tillugu Naalakkersuisut allannguutissatut saqqummiusaat. 

Hashi akiorniarlugu nuna tamakkerlugu iliuusissatut pilersaarutip atuutilersinnissaa-

nut sulinermut atatillugu haship ikiaroornartullu allat umiarsuarnik, Kalaallit Nunaan-

nut talittunik eqqussorneqarneri pillugit ajornartorsiutit immikkut iliuuseqarfiginis-

saat pillugu Naalakkersuisut peqquneqarnissaannik Inatsisartut aalajangiiffigisassaat-

tut siunnersuut. 

Naalakkersuisut allannguutissatut saqqummiussaat tamakkiinerusutut isigalugu taperser-

parput Partii Naleqqamiit. Aammalu oqaatigijumavarput ikiaroornartup akiorniarneqarnerata 

sukateriffiginiarneqarnera tamakkiisumik tapersersoratsigu. 

Kilisaatit eqqarsaatigalugit, kilisaatini nakkutilliisut (kontrollører)-it immikkut pikkorissar-

teqqinnerisigut immaqa aamma tamakkununnga atorluarneqarsinnaagaluarput tapertatut. 

Aammalu mittarfiit saniatigut umiarsualiviit allallu eqqussuiffigineqarsinnaasut nakkutil-

liisulersorlugit.        

Taamatut oqaaseqarluta aappassaaniinnginnerani ataatsimiitsitaliamut attuumassuteqar-   

tumut ingerlatinneqarnissaa innersuupparput, ataatsimiititaliamilu ilaasortat sulilluarnis-

saannik kissaallugit.    

